Baena ho Kreste
Ho latela pono e hlakileng ya July 2000, ho na le pitso ho Bakreste Afrika ka bophara le lefatshe ho letsatsi la phetoho le thapelo, leqhubu la thapelo ya kopanelo le hodima Afrika le lefatshe.

Letsatsi la Lefatshe la Thapelo le bone dimiliyone tsa Bakreste di kopana ka letsatsi la phetoho le thapelo ya kopanelo. Ka la 27 May 2007, badumedi ho tswa matjhabeng a 203 ba ile ba kopana lefatsheng lohle.  Lehowa la thapelo ya phetoho le ile la utlwahala ditediamong, mapatlelong le dibakeng tsa badudi ho boka Morena. 

Ka di 11 tsa Mmeyi 2008, Morena o etsa pitso hape ho tswa Leboa, Botjhabela, Bophirima le Borwa ya ho nka leeto la thapelo hammoho le Yena.  Morena O tsamaya ka matla a maholo ebile O batla hore re nke karolo leetong le.  Leeto le, ha se la rona, empa ke la lefatshe leo le hlokang kgalalelo le lerato La hae.  Ke pitso ya ho arabela taletso ya “ho ikokobetsa, re rapele, re batle sefahleho sa Hae, le ho kgutla mekgweng e kgopo, O tla utlwa A le lehodimong, A re tshwarele dibe tsa rona, mme a ntjhafatse naha ya rona (2 Diketsahalo7:14).
Ke ya ho mema hore o kapanele hammoho le dimiliyone tsa Bakreste ha re batla sefahleho sa Morena le ho tshepa hore enngwe ya dinaha tse 220 lefatsheng lohle di tla bona badumedi ba ineelang ho ema sebakeng bakeng sa setjhaba sa bo bona.

A re boneng Kgalalelo ya Hae

Graham Power

Modulasetulo:   Letsatsi la Lefatshe la Thapelo

E hatisitswe ke WayMakers ka tshebedisano le Letsatsi La Lefatshe la Thapelo le Khansele ya Matjhabatjhaba ya Thapelo.

O kotjwa ho ikopanya le Letsatsi la  Thapelo ya Lefatshe ho www.globaldayofprayer.com ho fumana tumello ya ho fetola, le ho fetolela puong e nngwe kapo ho ngololla bukana e, kapo ho ithutha ka diphetolelo tsa maleme a mang a leng teng.

Letsatsi la Lefatshe la Thapelo
Bohle…hohle

“Ha letsatsi la Pentekonta le fihla, bohle ba ne ba phuthehetse sebakeng se le seng” – Diketso 2:1

Pitso ya phetoho le thapelo.  Ka selemo sa sekete, badumedi ba bangata Kapa, Afrika Borwa ba ile ba utlwa pitso ya Morena ya hore ba mo batle ka phetoho le thapelo le ho bitsa batho ka makgalo ohle ho kopana thapelong bakeng sa ditoropo le dinaha tsa bona.  Batho ba ile ba tlala diholo le ditediamo tse kgolo.
E se kgale dikopano tse tje – kopano ya letsatsi le tshwanang selemong se le seng – e kopantshitse Afrika.  Selemo le selemo, dimiliyone di batla Morena hammoho ka tumelo ho tswa kontinenteng yohle.  Bakreste ba Afrika ba ntshitse pitso ya phetoho le thapelo ho badumedi lefatsheng lohle.  Karabo ebile letsatsi la pele la Thapelo ya Lefatshe ka Sontaha ya Pentekonta ya 2005 yeo ileng ya hohela batho ba dimiliyone tse 200.
Ho pota lefatshe.  Ka selemo sa 2006 le 2007 ka Sontaha sa Pentekonta, matshwele-tshwele a Bakreste a ile a bokana dinaheng tsohle lefatsheng.  Tsamaiso e, e tswela pele ho hola le ho teba, e tlatsa ditediamo, mahae ka dihlotshwana tse nnyane ebile e tsholohela metsaneng e menyane, e kopanya dikereke ho rapella kgalalelo le dihloholofatso tsa Kreste ho dinaha tsohle. Ka di 11 Mmeyi 2008, Bakreste ba tla kopana ho rapela le ho fetoha ka dipelo tse tshepahetseng le tshepo.

Leshome le isang ho nngwe le latelwa ke mashome-robong

 Re ka fumana tshusumetso ya Letsatsi la Lefatshe la Thapelo ka dikotwana tse tharo tsa tswalo ya kereke:  matsatsi a leshome a thapelo a isang ho Pentekonta, letsatsi le le leng le tla bonwa ke toropo yohle le matsatsi a hlohonolofatso a latelang.  Ka tlasa mabaka a, Letsatsi la Lefatshe la Thapelo le na le dikarolo tse tharo.

Matsatsi a leshome a thapelo: 1-10 Mmeyi 2008. Ka letsatsi la Nyolohelo, 1 MMeyi, dimiliyone tsa Bakreste ba tla batla tsela ya ho rapela bosiu le motshehare matsatsi a leshome ba latela mohlala wa balatedi ba Kreste pele ho Pentekonta ya ho qala.
Letsatsi la Lefatshe la Thapelo:  11 Mmeyi 2008.  Ka Sontaha ya Pentekonta, Bakreste lefatsheng lohle ba tla kopana ho rapela.  Ba bang ba tla kopana ka dihlotshwana tse nnyane mahaeng ha ba bangata ba tla bokana ditediamong tse kgolo le dibakeng tse ding tsa phatlalatsa.  Dibakeng tse ding, thelebishini, radio hammoho le inthanete di tla thusa ho kopanya dithapelo tsa rona ha bonolo.  

Matsatsi a mashome-robong a Hlohonolofatso:  12 Mmeyi ho ya ho 9 Agostose.  Joale ka Pentekonta ya ho qala, baena ba fetohileng ba fetola baahi ka ho ineela ho Morena joalo ka disebediswa tseo thapelo e ka arabelwang ka tsona.  Letsatsi la lefatshe la Thapelo le batla ho qala kampo ho tsweletsa kamano mahareng a baruti, dikereke, dimishini le baeteledi-pele ba dikgwebo ho tlisa phetoho ya sebele le hloholofatso ho baahi.
Ho rapella ntho tse kgolo
Ho Kgalalelo ya Kreste le Hloholofatso ya Setjhaba

Empa tsebo e tla tlala, e tlale lefatshe kahohle, tsebo ya ho tseba tlotla ya Morena, e tlale lefatshe sa metsi a tletse lewatle – Habakuke 2:14

Kamorao ha hore Jesu a amohelwe lehodimong, balatedi ba Hae ba pele ba ile ba bokana kamoreng e ka hodimo ho ya ka taelo ya Hae: ho emela “seo Ntate a se tshepisitseng”.  Ba ne ba rapella ka ho feta kokeletso ya moya.  Kamohediso ya Moya wa Modimo e ne e le qaleho ya seo Morena a neng a tla se etsa ho qetella seo a se tshepisitseng lefatshe lohle.
Takatso ya tshepo ya ho tlatswa ka ditshepiso tsa Modimo.  Ha re utlwa ka seo se ileng sa tshollwa matsatsing a latelang a Pentekonta, re tlelwa ke kelello ya hore ho ile ha rapelwa joang matsatsing ao a leshome.  Ba ile ba rapela ka tshepo le tjheseho ya ho tlatswa ka ditshepiso tsa Morena lefatsheng lohle.  Dithapelo tsa bona di ne di tswa Lentsoeng la Modimo.  Thuto ya Kreste ka mmuso wa Modimo e ile ya tsosa tshepo ka ho tla ha Lerato la Kreste le matla hare ha batho.
Ho rapela ho tswela pele – ho ya nthong tse kgolo kamorao ha Pentekonta.  Le ha ba ne ba maketse ka Pentekonta, Buka ya Diketso e hlalosa hore ba ile ba latella mokgwa o itseng wa ho rapela ka morao ha Pentekonta.  Haeba ba ne ba na le rona kajeno, ba ne ba tla rapella hore Morena a tshollele Moya Wa Hae bathong le ho ba sebedisa ka tsela e makatsang.
Ikemisetse ho kopana le Modimo

Fetola pitso ya Modimo.  Letsatsi la Lefatshe la Thapelo ke pitso ho tswa ho Modimo ho kopana le Yena hammoho le ba bang hore A re fetole le ho tlisa seo A se batlang setjhabeng.  Haeba o bala bukana e, o tla utlwa pitso ya Morena le wena.  O beile tshepo pelong ya hao, ya hore a ke ke a tlohela dintho ka moo di leng ka teng, empa O tlo re tshwantsha le Jesu.  Le ha bobe bo le teng, O ile ho fodisa malapa, mafatshe le batho hore lefatshe le aparelwe ke phatsimo le lethabo la kgalalelo sefahlehong sa lefifi.
Ho batla Modimo 2 Diketso 7:14-16.  Letsatsi le le  leng ho a leshome o tla fumana tsela ya ho rapela ka bukana e.  Rapela ka boitelo le boineelo ekare o araba pitso ya Modimo.

Phetoho ke mpho.  A re rapeleng hore Modimo a re fe dinako tsa ho fetoha lefifing hore re tsamaye leseding ho feta peleng.  Ha re robeng ditlwaelo tsa rona ka ho itima dijo le ho rapela hammoho le ba bang.
Ke nako.  Ha re itukisetseng ho kopana le Modimo.

**************************

Matsatsi a Leshome a Thapelo e sa Kgaotseng

Mmeyi 1 – 10

Rapellang lefatshe lohle. Kopanang metseng.  Qalang hona joale.

1. Fumanang ditsela tsa ho kopana.  Ba bangata ba etsa ketane e rapelang dihora tse 24 ka letsatsi matsatsing a leshome.  Ba bang ba kopana hora kapo tse pedi thapelong.  Ba bang ba itima dijo.  Ba bang ba kena khonferenseng ya mohala ba rapela le batho ba hole.  Mamela Moya O Halalelang ha O ho nea tsela ya ho rapella metswalle le ba lelapa ka fonofono.
2. Rapelang ka maleme a fapaneng.  Bukana e e fetoletswe malemeng a mashome-a-mahlano hore dimiliyone tsa batho lefatsheng lohle ba rapele thapelo e.  Bona www.globaldayofprayer.com ho fumana diphetolelo tse leng teng hammoho le Spanish.
3. Bana ba ya rapela! Karolo e nngwe ya bukana e, e etseditswe bana.  E fumane ho www.globaldayofprayer.com/children. E tla thusa ba lelapa ba bangata ho rapela hammoho.  Fumana ditsela tse bohlale tsa ho thusa bana ho phahamisa mantswe a bona hammoho.

4. Batjha ba tla rapela ka dinako tsohle.  Matsatsing a, batjha ba batla Morena ho feta peleng.  Mafatsheng a mangata thapelo e tla tswela pele matsatsing a leshome e sa kgaotse.  Batjha ba itukiseditse ho rapela thapelo e ka tsela e kgethehileng.  Fumana kgatiso ya yona ho www.globaldayofprayer.com.youth.
Ho Sebediswa Ha Bukana E

1. Tebisa thapelo ya hao lentsweng.  Letsatsing le leng le leng, bala karolo ho tswa bukeng ya Diketso o rapele ka tshepo e hlakileng.  Tswela pele ho fumana dintlha tse ding ho www.globaldayofprayer.com.tendayhelp.
2. Loutsa thapelo ya hao ka ho sheba dintlha tse ding.  O tla fumana dintlha tse itseng letsatsi le leng le le leng.  Loutsa thapelo ya hao ka ho batlisisa hore dintho tse di ama joang setjhaba sa heno.
3. Rapela le ba bang.  O ka rapela o le mong, empa ho ka ba hotle ho mema ba ba bang ho rapela le wena.  O ka sebedisa le bukana e kopanong ya thapelo.  Batla ditsela tse bohlale tseo o ka tsamaisang le ho hlophisa kopano ya thapelo ho www.globaldayofprayer.com/tendayhelp.
LETSATSI LA PELE  Labone 1 Mmeyi
Ho latela MMUSO WA KRESTE
Ka lebaka la  matla a ho fetola Mmuso wa Kreste

Rapella:  moya wa lefifi, dikarohano dikerekeng, kgatello ya tsa moruo (ikonomi)
· Hore dipelo tsa bana ba Modimo di tjhesehe ka lerato le boikokobetso ho Jesu joalo ka 

· Morena wa Marena

· Hore ho loka le kgalalelo ya Kreste le lerato la Hae le bonahale lefatsheng lohle

· Hore Kreste a tlise badumedi ho dula metse-setoropong moo tshollelo ya hloholofatso e so kang e fihla.  Hore ba rapele hore ditshepiso tsa hloholofatso ya Mmuso wa Kreste di fihle ditulong tse   thatafetseng.
· Hore matla a lerato la Kreste e tlise phetoho ho badudi bohle.
“Ha batho baka…” 2 Diketsahalo 7:14

Ikemisetseng ho kopana le Modimo joalo ka batho ba Hae:  Ineeleng ho Modimo joalo ka basebeletsi ba Hae, ba rekilweng ka lefu la Kreste.  Araba pitso Ya Hae ka ho mo sebeletsa le ba bang.  Rapela hore le ba bang ba kopane pela Hae joalo ka ba lelapa, dikereke le batho ba matjhaba ohle.

“… a ntse a bua ka tsa Mmuso wa Mahodimo….

A ba laela a re ….

Le emele seo le se tshepisitsweng ke Ntate –
Diketso 1:3-4
LETSATSI LA BOBEDI  Labohlano 2 Mmeyi
Ho oketseha ka thapelo ya kopanelo
Tsamaiso e hlokometsweng ya thapelo e kopanetsweng

Rapella:  ho hloka thapelo, ho rapela medimo e sele, ntho tse tshwarehang
· Hore Modimo  a re kopanye thapelong ka “kelello e le nngwe” (Diketso 1:14,2:46,4:24), a re matlafatse ho rapela hammoho ka tjheseho bakeng sa kgalalelo ya Kreste lefatsheng lohle.
· Hore Modimo A utlwe le ho araba dithapelo tsa bafutsana, batjha le bao ba sa hlokomelweng hore a halaletswe ke dithoriso tsa bona. 

· Hore Moya wa Modimo o susumetse le ho matlafatsa badumedi ho rapella dihlonolofatso  ho baahisani le metswalle.

· Hore batho matjhabeng ohle ba tjhesehele ho bitsa Modimo ho tlisa thuso ya Hae ho feta peleng  

“…se bitswang ka nna…” – 2 Diketsahalo 7:14

Ho itukisetsa ho phela ka Kgalalelo Ya Hae: Ipolele ka moo o ka beng o tlisitse tshwabo ho Modimo.  Ipolele mona le tsohle tse sa thabiseng.  Batla ho hodiswa ha kgalalelo ya Hae lefatsheng.
“…Ba tiisetsa thapelong ka maikutlo a le mang.” – Diketso 1:14

Letsatsi la Boraro Moqebelo 3 Mmeyi
Ho tlatswa ka Moya O Halalelang

Hore Modimo a tshollele Moya Wa Hae ho rona

Rapella: boikgohomoso ka bohlale, kgatello ya matemona, bofofu ba moya, kgatello
· Hore Modimo a tshollele Moya wa Hae ho motho e mong le e mong ya phelang lefatsheng

· Hore Kereke a tlatswe ka botjha ka Moya wa Modimo, e fuwe matla a ho ba bareri ba Lentswe lefatsheng

· Hore Moya wa Modimo o hlahise Jesu ho bao ba phelang lefifing

· Hore Moya wa Modimo o tsose setjhaba ho utlwa Lentsoe la Hae le ho bona Mesebetsi ya Hae (Diketso 2:33)

· Hore ba bangata ba bone dipono tsa Moya, ba bone Jesu A phela ebile A sebetsa maphelong a bona.
“…se ka ikokobetsa…”   - 2 Diketsahalo 7:14

Ho itukisetsa ho kopana le Modimo bofumanehing:  Mema Modimo ho nolofatsa dipelo tsa rona tse thata.  Amohela bofumanehi ba hao.  Boha botle ba Jesu le mehlolo ya Hae.  Etsa ho loka ka ho hlompha batho ba bang.
“Ha matsatsing a bofelo a fihla,

Ho rialo Modimo, ke tla theolela Moya wa ka hodima batho bohle; - Diketso 2:17
LETSATSI LABONE Sontaha 4 Mmeyi
Ho ya ho Modimo ka Phetoho
Hore ba bangata ba sokolohe dibeng ba kene bophelong bo botjha ka Kreste
Rapella:  ditshwantsho tsa batho ba sa aparang, boineelo, tsohelano ya matla, ho se itshware hantle
· Hore Kreste a kopane le batho ka lerato la Hae le tshwarelang dibe, hore dimiliyone di sokolohe dibeng di kene lethabong la ho Mo latela.
· Hore Lentsoe la Sefapano sa Jeseu se robe maitsetsepelo a sebe hore batho ba fumane tshepo ya hore  dibe tsa bona di hlakotswe  (Diketso 3:19)

· Hore Modimo a hlohonolofatse batho ka ho ba thusa ho sokoloha bobeng (Diketso 3:26) hore phetoho e bonahale matjhabeng ohle.

· Hore phetoho e tlise dinako tsa kgatholoho (Diketso 3:20) hore banna, basadi le bana ba ikutlwele ho ba teng ha Modimo mahareng a bona.
“…se rapele..” – 2 Diketsahalo 7:14

Ho itokisetsa ho rapela ho feta tlwaelo:  Tshollelang dipelo tsa lona ho Modimo.  Mo leboheng Ho tsohle tseo a Di entseng.  Phahamisetsang merwalo ya batho ba bang Ho Yena, dumellang dipelo tsa lona ho llela ho Yena bakeng sa ditlhoko tsa setjhaba sa lona le tsa lefatshe.

“… le sokolohe, dibe tsa lona di tle di hlakolwe,
Hore ho tle ho tle dinako tsa kgatholoho,

Tse tswang ho Morena..” – Diketso 3:19
Letsatsi la Bohlano Mantaha 5 Mmeyi
Ho latella Kgotso ya Kreste

Hore dikamano di fetolwe

Rapella:  ho kgetholla ka mmala, bofutsana, dintwa, boshodu

· Hore poelano dikerekeng e tlose dikarohano le ho se utlwane hore dikamano mahareng ha Bakreste e be tsa lerato, lethabo, kopano le nyakallo ya pelo.

· Hore Kreste a tsamaye ka matla le ka ho hlaka hore batho ba hae hammoho le baditjhaba ba tlatswe ke dimakatso le mehlolo (Diketso 2:43)
· Hore batho ba Modimo ba tlohele bopelo-telele le ditakatso tsa lefatshe ba neele
· Hore Modimo a lamole dintwa, a emelane le memoya e mebe, a qete bokgukguni a boloke maphelo a batho bao ba amehang.

· Hore Modimo a sebedise Bakreste ho phahamisa batho ba leng kgatellong ya matla
“…ba batle sefahleho saka ….  – 2 Diketsahalo 7:14

Ho ikemisetsa ho batla sefahleho sa Modimo: Etsa hore dihloko tsa hao di fete ditakatso tsa pelo ya hao.  Tlo haufi le  Modimo hore o Mo tsebe le Yena a ho tsebe.  Thola pela Hae.
Bua le Yena ka botshepehi e be o mamela ka hloko joale ka ha eka le bua sefahleho le sefahleho le Jesu.

“Bohle ba dumetseng ba ba mmoho, ……Ba ngwatha bohobe; ba ja dijo ka thabo le ka pelo tse tshweu.  Ba rorisa Modimo, ba ratwa ke batho bohle  ….” Diketso 2:44-47
Letsatsi la Botshelela Labobedi 6 Mmeyi

Ho matlafatsa leloko le tlang

Morero wa Modimo ka malapa le bana

Rapella:  malapa a thubehileng, ho se itshware hantle ho tsa thobalano, ho hlekefetswa ha bana, ho ntsha mpa.
· Hore Modimo a matlafatse manyalo le malapa

· Hore batjha ba latele Kreste maphelong a bona, ba Mo sebeletse le ho neela maphelo a bona ho Yena.

· Hore Bakreste ba bonahatse lerato la Modimo ho dikgutsana, bahlolohadi, ba senang maatla le ho bao ba hlokang mahae.
· Hore Bakreste ba bonahatse le ho otlollela lerato la Modimo Ntate ho dikgutsana tse dimiliyone tsa dintwa le lefu la HIV/AIDS

· Hore Modimo a matlafatse setloholo se tlang ho phethahatsa ditshepiso tsa Hae lefatsheng lohle

“…mme sa kgutla mekgweng ya sona e kgopo..” – 2 Diketsahalo 7:14

Ho ikemisetsa ho fetoha: Ipobole dibe ka nnete.  Kopa Modimo hore A ho fe matla a hore o fetohe bobeng le ho lahla mekgwa e utlwisang bohloko.  A Modimo a phahamise pelo ya hao ka tshepo e tla tlisang phetoho e sa feleng setjhabeng le dikamanong.
“Tshepiso ena e etseditswe lona le bana ba lona …” – Diketso 2:39

Letsatsi la Bosupa Laboraro 7 Mmeyi
Ho utlwahatsa Pitso ya Modimo

Hore setjhaba se utlwe lentswe la Modimo

Rapella:  batho ba sa finyellwang, ho rapela medimo, ho se dumele, ho se rutehe

· Hore Lentswe la Modimo le utlwahale bathong ba maleme ohle, ditjhabeng le lefatsheng (Diketso 1:8, 2:5)
· Hore batho ba utlwe ka “mesebetsi e matla ya Modimo” ka maleme a bo bona le mekgwa ya meetlo ya bona (Diketso 2:11)

· Hore Kreste a latelwe ke batho bohle, haholoholo diketekete tse so kang di fihlellwa, tseo di sa hlokang kgodiso le ho hlongwa ha dikereke.

· Hore Bibele e fetolelwe malemeng a diketekete hore batho ba e bale ka maleme ao ba utlwisisang

· Hore Modimo a biletse ba bangata ho Yena (Diketso 2:39) bao ba tla mmitsang hore ba pholoswe (Diketso 2:21)

“..ke tla utlwa ke lehodimong, ke se tshwarele sebe sa sona…”  - 2 Diketsahalo 7:14
Ho ikemisetsa ho ipolela:  Bulela Kreste bophelo ba hao.  Amohela sebe sa hao lehodimong le bulehileng.  Amohela diketso tsa hao tse mpe ho bohle bao o ba utlwisitseng bohloko.  Kopa Modimo hore a ho lokolle wena hammoho le ba bang morwalong wa sebe le ho matla a sebe

“…. Le ho bohle ba hole, ho ya ka moo

Morena Modimo wa rona a

Ka ba bitsang kateng.”  - Diketso 2:39 

Letsatsi la Borobedi Labone 8 Mmeyi

Ho sokola ka matla bakeng sa
Kgalalelo ya Jesu
Keletso e tshepehileng ho batho ba Hae

Rapella:  dipolao, ho hloka toka, bokgukguni

· Hore bao ba hlokofatswang ka lebaka la ho sebeletsa Kreste, ba arabe ka boikokobetso le bonolo ba Jesu (Diketso 4:13)

· Hore Bakreste ba hlekefetswang ka lebaka la Lebitso la Kreste ba tiye lethabong le tumelong.
· Hore Modimo a ikhalaletse ka mesebetsi ya Hae moo e sa amohelweng (Diketso 4:21)

· Hore baeteledi-pele le mmuso ba hlohonolofatswe
· Hore babusi bao ba leng kgahlanong le Kreste (Diketso 4:25-27) ba hloholofatswe ka bohlale hore ba se ke ba fumanwa ba lwana le Modimo (Diketso 5:39)

“…mme ke ntjhafatse naha ya sona..” – 2 Diketsahalo 7:14

Ho itukisetsa ho fetoha:  Lebella Modimo ho tlisa phetoho e kgolo setjhabeng le lefatsheng, tse ding di tla tla ka boiketlo ha tse ding di tla tla ka potlako.  Ntjhafatsa tshepo ya hao hore lefatshe le bolokwe, ditjhaba tse kulang di phahamiswe le dikamano di fodiswe.

“… ba tloha ba nyakaletse
Hobane ba fumanwe ba lokelwa ke ho tlontlollwa ka lebaka la Lebitso la Jesu.”  Diketso 5:41

LESATSI LA BOROBONG Labohlano 9 Mmeyi

Ho tlisa Pholo ya Kreste

Hore Kreste a tlise pholo ya sebele

Rapella:  Ho hlokeha ha disebediswa tsa maphelo, lefu la AIDS, boloi, le tshilafatso ya moya

· Hore setjhaba se bone ho otloloha ha letsoho la Kreste ho tlisa pholo e makatsang ho bakudi (Diketso 5:14-16)
· Hore Lebitso la Jesu le bonahatswe ka matshwao le mehlolo pontsheng ya ba bangata (Diketso 3:16)

· Hore Bakreste ba etse dintho ka bohlale, lerato le mamello ho fedisa makulo.  Ho qeta HIV/AIDS ho leloko le.

· Hore Bakreste ba nke karolo ho thuseng ka tsa kalafi ho ba e hlokang.  Diketekete tsa bana lefatshe ka bophara le ya shwa ka lebaka la mafu a ka thibellwang.
· Hore batho ba Modimo ba sebetse ka bohlale, ba tshepe Modimo ho sebetsa ka matla ho tlisa pholo lefatsheng.

“…Mahlo a ka a tla ba ntjhotjho, ditsebe tsa ka di be lethwethwe…”  2 Diketsahalo 7:15
Ho itukisetsa ho shebana le Modimo:  Fetolelang dipelo tsa lona ho Modimo ka tshepo.  Dumellang dipelo tsa lona ho fuduwa ke tumelo ya hore O tla mamela mantswe a lona le ho le sheba ka lerato le fang bophelo.

“Otlolla letsoho la hao ho fodisa, mme mehlolo le dimakatso di etswe la lebitso la Jesu, mohlanka wa hao ya halalelang”.  Diketso 4:30
Letsatsi la Leshome 10 Mmeyi

Ho okeletsa Hloholofatso ya Kreste
Ho hloholofatso e tshepisitsweng batho bohle
Rapella:  tlala, dintwa, botlatlapi, bonyofonyofo

· Hore Bakreste ba phele ka tshepo ya kgale ya  hloholofatso e tla phethahatswa le ho tlisa phetoho matjhabeng le mafatsheng.
· Hore dikereke di sebetse mmoho joalo ka lapa lebitsong la Jesu, le ho sebedisana mmoho le Modimo ho tlisa diphetoho maphelong, metse-setoropong le matjhabeng
· Hore toka le bohalaledi ba Modimo bo ame tsa moruo le dipolotiki, bo hlatswe matjhaba thohakong ya bonyofonyofo.

· Hore lethabo la Mmuso wa Kretse le bonahale ha ho ketekwa le ho boka Kreste matjhabeng ohle.
“Ke kgethile tempele ena, ka e halaletsa, e le hore ke tle ke dule ka ho yona ka mehla yohle.  Ke tla e baballa, ke e rate kamehla yohle”  - 2 Diketsahalo 7:16
Ho itukisetsa ho ineela ho Yena Jwalo ka Tulo Ya Hae:  Amohela Moya wa Hae hore o ho tlatse wena hammoho le ba lelapa le metswalle.  Mema Kreste Ho dula ka hare ho batho ba Hae, hore pelo ya Hae e phophomele ho dipelo  tsa rona ka lerato le makatsang, hore kgalalelo Ya Hae e tliswe lefatsheng lohle.
“Lona le bana ba baporofeta le majalefa a selekane seo Modimo a neng a se etse le bo-ntata rona, ha a re ho Aborahama:  “Ditjhaba tsohle tsa lefatshe di tla hloholofatsa e mong le e mong wa lona, ha a sokoloha bobeng ba hae”.  – Diketso 3:25
Letsatsi la Lefatshe la  Thapelo

Sontaha ya Pentekonta 11 May

Rapela le kereke ya hao hoseng ha Pentekonta
Hlophisa dikotwana tsa tshebeletso ya hoseng bakeng sa thapelo ya kopanelo

Eba le kelello ya ho thusa ba bang letsatsing le ho elellwa hore re rapela le lefatshe ho rapella lefatshe.  Ho tse ding:

· Tsebisa baena hore dimiliyone lefatsheng lohle le kopane thapelong ho rapella kgalalelo ya Morena le phetoho ya matjhaba

· Balla phutheho thapelo ya Lefatshe haholo (Maqephe 12-14)

· Arolelang dipeho tsa thapelo tsa batho tsa matsatsi a leshome

· Arolelanang ditshebeletso le diphutheho tse mabapi.

Bokanang mahaeng kapo dibakeng tsa phatlalatsa

Mantsibua le phirimana ya Pentekonta lefatsheng lohle, Bakreste ka ho fapafapana, ba tla kopana mahaeng, ha ho kgonahala, ditediamong, ditulong tse phatlalatsa.  Dikopano tse ding di tla ba kgolo ha tse ding di tla ba nnyane empa bohle ba tla be ba rapela ka pono ya ho sokoloha le tshepo.  Joale ke Pentekonteng ya pele – moo dihloholofatso tsa Morena Jesu di ileng tsa tshollelwa mebileng le ditulong tse phatlalatsa – Re tla boka Morena phatlalatsa ka Lebitso la Kreste le ho rapella pholo le hlohonolofatso ditjhabeng.  Re tlamehile ho kopa kantle ho mabota a dikereke tsa rona.

· Hlophisa kopano motse-setoropong wa heno.  Kopana le Moruti wa hao le baeteledipele ba bang.  Hlophisa bathusi ba tshepehang ho lokisetsa kopano ho www.globaldayofprayer.com.

· Ha se dikopano tshohle tse tla bang kgolo tse ding di tla ba nnyane mahaeng kapo ditlong tsa phatlalatsa. Haeba kopano tse kgolo di seyo, hobaneng o sa hlophise kopano ya thapelo lehaeng la hao?

Rapela ka lentsoe le le leng.  Thapelo ya Lefatshe
Thapelo e latelang e hlophisitswe ke maloko a International Prayer Council.  E fetoletswe malemeng a mangata, a mang a ona a fumaneha www.globaldayofprayer.com.

Thapelo ena e tla balwa ka kopanelo kopanong ya Letsatsi La Lefatshe la Thapelo. 

Thapelo ya Lefatshe

“Yare hoba ba utlwe, ba phahamisetsa mantswe ho Modimo ka maikutlo a le mang” Diketso 24:4

Modimo ya Matla Ohle, Mora le Moya O Halalelang

Hammoho le  badumedi lefatsheng lohle,

Re kopane kajeno ho halaletsa Lebitso La Hao.

O Mohlodi wa Lehodimo le Lefatshe.

Ha a yo ya tshwanang le Wena, o Wa Halela o Lokile ditseleng tsohle tsa Hao.

Re ineela boreneng ba Hao joalo ka Morena wa Lefatshe.

Re rapela ka lentsoe le le leng ho phahamisa Wena dipelong tsa rona

Le ho ho tlotla pela lefatshe.

Phutheho:  Morena Modimo, Wena o le Mong o tshwanetswe ke ho bokwa le ho roriswa. 

Ntate wa rona ya Mahodimong,

Re ya ho Leboha hore o ratile lefatshe hakana.

O neetse ka Mora Wa Hao a le mong Jesu Kreste,

Ho shwa sefapanong ka lebaka la dibe tsa rona

Hore re boelane le Wena.

Re motlotlo ho ho bitsa Ntate le ho bitswa bana ba Hao

Ha ho letho leo le ka re arohanyang le lerato la Hao

Phutheho:  Re a leboha Ntate ho re amohela lelokong la Hao ka lebaka la Jesu Kreste Mopholosi wa rona

Morena Jesu Kreste 

Wena fela o tshwanetse ke ho bula dibuka tsa histori,

O ile wa bolawa wa re busetsa ho Ntate ka madi A Hao

Re a dumela hore O Hloho ya Kereke

Le Morena wa Lefatshe le Lehodimo

Batho ba bangata le maleme a mangata a ya Ho latela

Hore hlohonolofatso ya Hao e fetole batho

A Mmuso wa Hao o hlongwe matjhabeng a lefatshe lohle

Hore mebuso yohle e buse ka toka le ka nepo.

A Lebitso la Hao le Hodiswe, ha letsatsi le tjhaba le ha le dikela

Phutheho:  Jesu Kreste, O Mopholosi wa Lefatshe lohle le Morena wa bohle

Ntate ya Mosa le Mohau,

Re a dumela hore re baetsadibe

le hore lefatshe la rona le aparetswe ka matla a sebe.

Dipelo tsa rona di utlwa bohloko ka lebaka la ho hloka molao, lehloyo le dintwa

Re ya itshwabela ka lebaka la kgatello, semorafe le tshollo ya madi lefatsheng la rona.

Re llela tahlehelo ya maphelo ka dipolao, dintwa le bokhukhuni.

Malapa a rona a ya thubeha le dikereke tsa rona di ya arohana ka bohloho-e-thata le boikgohomoso.

Maphelo a rona a silafaditswe ke ho itadimela tsa rona, mehabaru, ho rapela medimo e sele le sebe sa thobalano

Re utlwisitse pelo ya Hao bohloko le Ho swabisa Lebitso la Hao

E ba le Mosa ho rona ha re fetoha ka dipelo tsa rona tsohle

Phutheho:  Morena ya Mohau, re tshwarele dibe tsa rona



Tshollela Mosa Wa Hao O fodise lefatshe la rona

Moya wa Modimo ya Phelang,

Kantle le Wena ha ho letho leo re ka le etsang

Fetola Phutheho ya Hao ka setshwano sa Jesu Kreste

Lokolla Matla a Hao ho tlisa pholo bakuding

Tokoloho ho bahateletsweng le kgomotso ho ba llang

Tshollela lerato la Hao dipleong tsa rona o re tlatse ka kutlwelo-bohloko

Ho araba pitso ya ba hlokang mahae le ba lapileng

Le ho neela bokgutsana, bohlolohadi le botsofe tlhokomelong Ya Hao

Re fe bohlale le ponelopele ya tharabollo ya mathata ohle ao re kopanang le wona kajeno

Re thuse ho sebedisa disebediswa tsa lefatshe ho thusa  bohle.

Phutheho:  Moya O Halalelang, re hloka Kgomotso le Ketellopele ya Hao.  Fetola dipelo tsa rona.

Moren Jesu Kreste,

Hobane O ne o shwele, empa o tsohile,

Ntate O ho neile Lebitso le ka hodimo ho mabitso ohle,

O tla hlola matla a e mobe.

Qhelang maraba le dikelello tse leng kgahlanong le tsebo ya Morena

Tlosa lesira la botsho leo le tshirileng batho

Qoba bobe bo tlisang dintwa le lefu

Tlisa tokoloho ho kgatello ya botimona

Roba matla a bokgoba, tshohelano ya matla le ho kula

Re tlatse ka matla a ho rera Lentsoe la Hao re sa tshabe,

Le ho rapella bao ba lahlehileng ka botshepehi

Phutheho:  Modimo Ya matla Ohle, re phemise ho kena molekong.
Morena wa Kgalalelo

Qetella mosebetsi wa hao metse-setoropong, bathong ba borona le setjhabeng.

Re phahamisa mantswe a rona hammoho le baena Afrika le Eshia,

Ho tswa Bohare Botjhabela le Iropa, Amerika Leboa le Borwa,

Le ho tswa Ostralia le Lehanateng la Phasifiki – re lla hammoho.

Phutheho:  Lona menyako bulehang! Ipuleng lona menyako ya boholoholo, Ho tle ho kene Morena ya tlotlehang

Ha mesebetsi ya Hao e oketseha lefatsheng lohle,

Le ditlhoholofatso tsa hao di aparela matjhaba,

Ba tla Ho batla, ba botse hore “Morena eo ya tlotlehang ke Mang?”

Hammoho re tla araba re re:

Phutheho:  Ke Morena ya matla!

Ho lehlohonolo Ya tlang ka Lebitso la Morena!

Tlatsa lefatshe ka kgalalelo Ya Hao joalo ka metsi a lewatle.

Moya le Ngwetsi di re:

Phutheho:  Amen! Tlo Morena Jesu!

Matsatsi a mashome-robong a Hloholofatso

12 Mmeyi ho ya ho 9 Agostose

Ho ba ya hloholofaditsweng ho Kreste

Letsatsi la Lefatshe la Thapelo ke nako ya monyaka.  Bao ba rapelang mmoho, ke bao ba sebetsang mmoho, ho tlisa phetoho e bonahalang ya hloholofatso ya sebele setjhabeng sa habo.  Ho ho thusa ho lora le ho hlophisa hore o ka ba joang karolo ya karabo ya dithapelo tsa hao, sheba “Matsatsi a Mashome-robong a Hloholofatso” ho www.globaldayofprayer.com.

Tswela pele ho rapela

Ho na le ditshedimosetso tse tharo tse ka ho thusang ho www.globaldayofprayer.com. Hore o hole le ho kopanela matsatsing a mashome-robong a (kapo le pele a qala).

· Tshedimoso ya Matsatsi a mashome-robong:  Mohlala wa ho rapella dihlohonolofatso tse fetohileng

· Batla sefahleho sa Hae:  Ithute ho ineela ho Modimo ka ho rapela hora letsatsi le leng le le leng

· Thapelo ya Baleti ya 24/7:  Ba bangata ba hloma thapelo ya 24/7 ka mekgwa le ditsela tse ngata.

Letsatsi la Lefatshe la Thapelo le hlophiswa selemo le selemo ho fihlela 2010

Sheba www.globaldayofprayer.com bakeng sa ditsebiso le hore Letsatsi la Lefatshe la Thapelo le hlophisitswe joang ho tloha ka Sontaha sa Pentekonta, 31 Mmeyi 2009 le 23 Mmeyi 2010.

